
Umsögn um frumvarp til laga um breytingu á lögum nr. 54/2006 um 
atvinnuleysistryggingar og lögum nr. 40/1991 umfélagsþjönustu sveitarfélaga; 273. mál

Félags- og tryggingamálanefnd hefur ekki óskað umsagnar Reykjavíkurborgar um frumvarpið 
en Reykjavíkurborg kýs engu að síður að koma að athugasemdum um frumvarpið sem fylgja 
hér á eftir. Ekki hefur gefist tími til að fara gaumgæfilega í gegnum einstök ákvæði 
frumvarpsins og markast athugasemdirnar af því og takmarkast því einvörðungu við þau atriði 
sem snúa að sveitarfélögum og þar með borginni.

Reykjavíkurborg mótmæíir þeim vinnubrögðum sem viðhöfð hafa verið við vinnslu þessa 
frumvarps en algjörlega hefur skort á samráð við sveitarfélögin við vinnslu þess. Þetta brýtur 
gegn ákvæðum samkomulags Sambands íslenskra sveitarfélaga, félagsmálaráðherra og 
íjármálaráðherra, dags. 30. desember 2005, um kostnaðarmat lagafrumvarpa og 
stjómvaldsfyrirmæla gagnvart sveitarfélögum. Þá er þetta ekki í samræmi við svonefndan 
vegvísi um gerð hagstjómarsamnings milli ríkis og sveitarfélaga frá 1. október 2009 þar sem 
staðfest er þörfin fyrir kostnaðarmat gagnvart sveitarfélögum, Er þetta sérstakiega alvarlegt 
þegar um svo áhrifamiklar breytingar er að ræða á lögum er lúta að grunnstoðum íslensks 
velferðarkerfis, fjármögnun þess og þá sérstaklega þeim þætti er lúta að lögbundnum 
verkefnum sveitarfélaga. Með þessum aðgerðum er óumdeilanlega verið að vega að 
sjálfsstjórnarrétti sveitarfélaganna og afkomu þeirra. Þá verður að ætlast til þess að 
ríkisvaldið fari áfram með gát þegar verið er að breyta lögum sem tryggja einstaklingum 
mikilvæg réttindi sem þeir hafa áunnið sér með atvinnuþátttöku sinni.

I. Breyting á rétti námsmanna til atvinnuleysistryggingar, sbr. 5. gr. frumvarpsins.

Reykjavíkurborg telur einsýnt að þær breytingar sem lagðar eru til í frumvarpinu og miða að 
því að spara útgjöld ríkisins munu að stærstum hluta lenda á sveitarfélögunum. í frumvarpinu 
er lagt til að námsmenn verði ekki lengur tryggðir innan atvinnuleysistryggingakerfisins þar 
sem þeir geti ekki talist vera í virkri atvinnuleit á milli anna. Ef sú breyting nær fram að ganga 
myndi það þýða að stór hluti námsmanna mun leita eftir íjárhagsaðstoð á grundvelli laga um 
félagsþjónustu sveitarfélaga. Löng hefð er fyrir því að námsmenn á ísiandi stundi vinnu á 
sumrin milli skólaanna og hafa námsmenn gegnt mikilvægu hlutverki á vinnumarkaði, 
einkum þar sem um árstíðabundnar sveiflur er að ræða eins og í ferðamannaiðnaði. Það verður 
því að teljast ótrúverðugt að meta það svo að þeir séu ekki í atvinnuleit á þeim tíma. Virðist 
ljóst að ríkisvaldið sé fyrst og fremst að leita leiða til að herða reglur og lælcka þar með sín

Ráðhús Reykjavíkur 
101 Reykjavík 

sími: 411 4100 
borgarlogmadur@reykjavik.is 

www.reykjavik.is

mailto:borgarlogmadur@reykjavik.is
http://www.reykjavik.is


útgjöld, en velta vandanum yfir á sveitarfélögin sem ber skylda til að tryggja íbúum sínum 
lágmarksframfærslu. Eins og fram kemur í meðfylgjandi greinargerð Velferðarsviðs 
Reykjavíkurborgar má gera ráð fyrir að kostnaður Reykjavíkurborgar vegna þeirra breytinga 
sem lagðar eru til í frumvarpinu hvað námsmenn varðar geti hækkað um að lágmarki 200 
mkr. á árinu 2010 sé miðað við þann Qölda námsmanna sem var á atvinnuleysisbótum 
sumarið 2009.

Þótt eklci sé flallað um fyrirhugaðar breytingar á reglum Lánasjóðs íslenskra námsmanna í þá 
veru að námsmönnum í framhaldsskóla sem eru með böm á framfæri skuli eiga kost á 
námslánum þá vill Reykjavíkurborg engu að síður koma á framfæri þeim ábendingum að slík 
breyting á reglum LÍN mun ekki leiða til lækkunar á útgjöldum vegna fjárhagsaðstoðar til 
framhaldsskólanema. f dag fá 45 einstaklingar með bam á framfæri námsaðstoð frá 
Reykjavíkurborg samkvæmt 18. gr. reglna um fjárhagsaðstoð, þ.e fjárhagsaðstoð, styrk vegna 
bóka- og innritunarkostnaðar. Þessi hópur mun tæplega geta nýtt sér þennan kost þar sem í 
öllum tilvikum er um að ræða einstaklinga, sem í ljósi aðstæðna sinna, fá undanþágu frá 
skilyrðum um námsframvindu.

II. Breytingar er varða þátttöku atvinnuleitanda í vinnumarkaðsaðgerðum

Ef breytingamar ná fram að ganga mun bótaþegi missa bótarétt í tvo mánuði hafni hann 
þátttöku í vinnumarkaðsaðgerðum eða starfi /atvinmmðtalL Hafni hann þátttöku aftur verður 
hann ekki talinn eiga rétt á atvinnuleysisbótum fyrr en eftir að hafa starfað í a.m.k sex mánuði 
á innlendum vinnumarkaði. í slíkum tilfellum á viðkomandi rétt á fjárhagsaðstoð til 
framfærslu frá viðkomandi sveitarfélagi. Biðtími er jafnframt lengdur úr 40 dögum í tvo 
mánuði. Má gera ráð fyrir að sparnaður ríkisins vegna þessara breytinga muni allur lenda á 
sveitarfélögunum. í meðfylgjandi greinargerð Velferðarsviðs Reykjavíkurborgar kemur fram 
að þessar breytingar á reglum vegna virkniþátttöku, sem tengjast ákvæðum frumvarpsins og 
endurskoðun á verklagi Vinnumálastofnunar, geti leitt til útgjaldaauka um allt að 925 mkr. á 
ári, sbr. meðfylgjandi útreikninga Velferðarsviðs Reykjavíkurborgar.

Þótt Reykjavíkurborg taki undir með markmiði þeirra breytinga sem lagðar eru til í 
frumvarpinu um að hvetja til virkniþátttöku einstaklinga sem misst hafa atvinnu verða 
breytingamar að vera vel ígrundaðar enda um að ræða rétt sem einstaklingar hafa áunnið sér 
með atvinnuþátttöku sinni sem jafnframt er einn af homsteinum velferðarsamfélagsins. Þá 
blasir jafnframt við að þetta markmið um að hvetja til aukinnar virkniþátttöku einstaklingsins 
má ekki leiða til þess kostnaðarauka fyrir sveitarfélögin sem nú blasir við. Ef frumvarpið nær 
fram að ganga mun það leiða af sér gífurlegan kostnaðarauka fyrir Reykjavíkurborg eins og 
að framan hefur verið rakið, svo ekki sé talað um önnur sveitarfélög. Það verður því að teljast 
óforsvaranlegt að slíkar ákvarðanir séu teknar án nokkurs samráðs við sveitarfélögin.

III. Þriggja ára réttur til atvinnuleysisbóta skv. 29. gr. gildandi laga um 
atvinnuleysistryggingar

Reykjavíkurborg telur rétt, með hliðsjón af því ástandi sem nú ríkir á atvinnumarkaði að vekja 
athygli á því að þegar rétti einstaklinga til atvinnuleysisbóta lýkur eftir þrjú ár hefur 
einstaklingur einungis það úrræði að leita eftir fjárhagsaðstoð sveitarfélags. Samkvæmt 
meðfylgjandi útreikningum Velferðarsviðs Reykjavíkurborgar munu útgjöld 
Reykjavíkurborgar vegna fjárhagsaðstoðar aukast um ríflega 47 mkr. ef allir þeir 
einstaklingar, sem nú þiggja atvinnuleysisbætur en missa þann rétt innan árs vegna 29. gr. 
laga um atvinnuleysistryggingar, sækja um fjárhagsaðstoð frá Reykjavíkurborg. Því er það



íhugunarefni fyrir Alþingi í ljósi þeirrar staðreyndar að langtímaatvinnuleysi mun aukast á 
komandi misserum, að skoða hvort ekki sé tilefni til þess að lengja þennan þriggja ára írest en 
atvinnuleysisbætur eru hærri en fjárhagsaðstoð sveitarfélaganna.

IV. Breyting á lögum um félagsþjónustu sveitarfélaga, sbr. 28. gr. frumvarpsins.

Þann 20. növember s l samþykkti meirihluti Velferðarráðs Reykjavíkurborgar svohljóðandi 
bókun:

„Rannsóknir sýna að félagslegar afleiðingar langtímaatvinnuleysis geta verið 
alvarlegar og samfélagslegur kostnaður mikill Helstu afleiðingar eru fjárhagslegir 
erfiðleikar, félagsleg einangrun, fátækt, aukin samskiptavandamál í fjölskyldum, 
sinnuleysi, versnandi heilsufar o.fl. Fjöldi einstaklinga sem fá  fjárhagsaðstoð hjá 
Reykjavíkurborg hefur aukist mikið eða um rúmlega 50% efbornir eru saman fyrstu 8 
mánuðir ársins 2008 og 2009. Fjölgun er að verða í þeim hópi sem fengið hefur 
jjárhagsaðstoð sex mánuði eða lengur og tólf mánuði eða lengur. Einnig má merkja 
meiri fjölgun hjá yngra fólki, 18-30 ára en í öðrum hópum. Spá fyrir nœsta ár gerir 
ráð jyrir enn frekari fjölgun í hópi þeirra sem fá  jjárhagsaðstoð. Út frá þessum 
staðreyndum og þeirri útgjaldaaukningu sem jylgir aukinni jjárhagsaðstoð er 
mikilvœgt að fá  góða yfirsýn yjir þann hóp sem er að já  fjárhagsaðstoð með það að 
markmiði að grípa inn í ferlið, stuðla betur að virkni fólks og þar með auknum 
lífsgœðum og draga úr útgjöldum til jjárhagsaðstoðar til lengri tíma litið. Mikilvœgt 
er veita jólki sem jœ r jjárhagsaðstoð markvissa ráðgjöf stuðning og upplýsingagjöf 
meðan á atvinnuleit stendur.

Meirihluti Velferðarráðs Reykjavíkurborgar telur afar mikilvœgt að heimild til 
tímabundinnar skilyrðingar jjárhagsaðstoðar verði sett inn í lög nr. 40/1991 um
jélagsþjónustu sveitarjélaga. Mikilvægi þess að sveitarjélagið geti tryggt að
umsœkjendur sæki sér nauðsynlega aðstoð í jormi skilgreindra úrrœða sem eru til þess 
jallin að auka samfélagslega virkni hefur aldrei verið meiri en nú. Þetta er sérstaklega 
mikilvœgt í tilfelli ungra umsœkjenda. Mikilvœgi þess að ná tengslum við einstaklinga 
sem fá  jjárhagsaðstoð og aðstoða þ á  jélagslega með því að hvetja til þátttöku og 
virkni verður seint vanmetið. I  Ijósi þess að nú eru í endurskoðun hjá
jélagsmálaráðuneytinu lög um atvinnuleysistryggingar nr. 54/2006 og ekki er skýr 
heimíld fyrir því að skilyrða fjárhagsaðstoð í lögum nr. 40/1991 um félagsþjónustu 
sveitarfélaga, vill meirihluti velferðarráðs koma því á framfœri við
félagsmálaráðherra að samhliða endurskoðm atvinnuleysistryggingalaga verði lög 
um félagsþjónustu sveitarfélaga jafnframt endurskoðuð og heimilt verði að binda 
jjárhagsaðstoð skilyrðum um þátttöku í félagslegum úrrœðum, Slík skilyrði mega þó 
aldrei ganga o f  nærri þ örf viðkomandi jyrir jramfærslu og reglur varðandi mögulega 
skilyrðingu þurfa að vera hógværar, skýrar og gagnsæjar. ”

Ber að þakka að komið sé til móts við óskir velferðarráðs um að heimilt verði að binda 
fjárhagsaðstoð skilyrðum. Hins vegar er ijóst að stíga verður varlega til jarðar þegar kemur að 
takmörkunum á stjómarskrárvörðum rétti einstaklingsins til lágmarksframfærslu sbr. 76. gr. 
stjómarskrárirmar. Eins og ákvæðið er orðað í frumvarpinu er ekki að finna neinar 
takmarkanir, hvorki í tíma né um efnislegt innihald settra skilyrða. Reykjavíkurborg saknar 
því þeirra takmarkana sem orðaðar eru í niðurlagi bókunar meirihluta velferðarráðs um að slík 
skilyrði megi þó aldrei ganga of nærri þörf viðkomandi fyrir framfærslu og að reglur varðandi



mögulega skilyrðingu þurfi að vera hógværar, skýrar og gagnsæjar. Reykjavíkurborg lýsir sig 
reiðubúna til að koma að vinnu við útfærslu á ákvæðinu.

Eins og að framan hefur verið rakið hafa fyrirhugaðar breytingar á
atvinnuleysistryggingalögum og verklagi Vinnumálastofnunar fyrirsjáanlega í för með sér 
mjög mikla útgjaldaaukningu fyrir Reykjavíkurborg og önnur sveitarfélög. Verður að teljast
óásættanlegt að ríkið taki einhliða ákvarðanir sem munu leiða til minni útgjalda ríkis og
aukinna útgjalda sveitarfélaganna. Engin leið er fyrir Reykjavíkurborg að bæta 1,1 milljarða 
útgjaldaauka við flárhagsáætlun ársins. Því fer Reykjavíkurborg fram á það við félags- og 
tryggingamálanefnd Alþingis að nefndin endurskoði þessar tillögur og geri ekki breytingar á 
gildandi lögum nema í nánu samráði við sveitarfélögin í samræmi við samkomulag Sambands 
íslenskra sveitarfélaga, félagsmálaráðherra og ijármálaráðherra, dags. 30. desember 2005, um 
kostnaðarmat lagafrumvarpa og stjómvaldsfyrirmæla gagnvart sveitarfélögum, með það fyrir 
augum að bæta stöðu atvinnulausra og tryggja sveitarfélögunum fjárhagslegan grundvöll 
vegna þeirra breytinga sem um kann að semjast.

Kristbjörg Stephensen

Hjálagt:
- Greinargerð Velferðarsviðs Reykjavíkurborgar, dags. 9, desember 2009
- Útreikningar Velferðarsviðs Reykjavíkurborgar



Reykjavíkurborg
Velferðarsvið

Greinargerð um fjárhagsáhrif breytinga á atvinnuleysistryggingalögum og áhrif breytingar 
á verklagi vegna virkniþáttöku á útgjöld Reykjavíkurborgar

Sent Sambandi íslenskra sveitarfélaga 9. desember 2009

Velferðarsvið Reykjavíkurborgar hefur metið áhrif á greiðslur Reykjavíkurborgar til 
ijárhagsaðstoðar, verði af breytingum á lögum um atvinnuleysistryggingar nr. 54/2006 sem 
fyrirhugað er að leggja fyrir Alþingi í desember 2009, Jafnframt var lagt mat á breytingar á 
greiðslum, verði af fýrirhuguðum breytingum á verklagi Vinnumálastofnunar vegna 
virkniþáttöku einstaklinga. Ljóst er að fyrirhugaðar breytingar, sem ætlað er að lækka útgreiðslur 
úr Atvinnuleysistryggingasjóði og hvetja til atvinnuleitar og virkniþátttöku einstaklinga munu 
hafa umtalsverð áhrif til hækkunar á greiðslur Reykjavíkurborgar vegna fjárhagsaðstoðar,

Breytingar vegna námsmanna:
í frumvarpinu er lagt til að námsmenn í  sumarleyfi teljist ekki í virkri atvinnuleit og fái þar af 
leiðandi ekki atvinnuleysisbætur. Miðað við tölur frá sumrinu 2009 um fjölda námsmanna milli 
anna sem fékk atvinnuleysisbætur er ljóst að verði af lagabreytingunni getur það leitt til 
umtalsverðar hækkunar á fjárhagsaðstoðargreiðslum til námsmanna. Skv. spám Seðlabanka 
íslands er gert ráð fyrir að atvinnleysis aukist á árinu 2010. Ölíklegt má því teljast að færri 
námsmenn verði án atvinnu sumarið 2010 en sumarið 2009. Sé miðað við fjölda þeirra 
námsmanna milii artna sem voru á atvinnuleysisbótum frá maí til september 2009, gert ráð fyrir 
að hver þeirra fá fullan framfærslustyrk og að hluti þeirra fái einnig greiðslur vegna bama er ljóst 
að greiðslur Reykjavíkurborgar vegna fjárhagsaðstoðar geta hækkað um að lágmarki 200 
milljónir króna á árinu 2010.

Löng hefð er fyrir því að námsmenn á íslandi stundi vinnu á sumrin milli skólaanna. Það verður 
því að teljast ótrúverðugt að meta það svo að þeir séu ekki í atvinnuleit á þeim tíma. Virðist ljóst 
að ríkisvaldið sé þama fyrst og fremst að leita leiða til að herða reglur og lækka þar með sín 
útgjöld, en velta vandanum yfir á sveitarfélögin sem skv. lögum ber skylda til að tryggja íbúum 
sínum lágsmarksframfærslu.

Breytingar á reglum vegna virkniþáttöku:
Skv. fyrirhuguðum breytingum á verklagi vegna virkniþáttöku einstaklinga mun bótaþegi missa 
bótarétt í tvo mánuði hafni hann þátttöku í virkninámskeiðum. Hafni hann þátttöku aftur þarf 
hann að vinna í 6 mánuði til að öðlast afíur rétt til bóta. Ljóst er að þeir einstaklingar sem missa 
atvinnuleysisbætur á þennan hátt eiga rétt á hálfum framfærslustyrk frá Reykjavíkurborg.



Velferðarsvið hefur Iapt mat á áhrif á greiðslur til fjárhagsaðstoðar miðað við nokkrar 
mismunandi forsendur. I fyrsta lagi var gert ráð fyrir að mjög góður árangur náist við að tryggja 
virkniþáttöku eða 90%. Jafnframt er gert ráð fyrir að þeir sem missa bætur þar sem þeir hafna 
þátttöku geri það ekki aftur og missir bóta takmarkist því við tvo mánuði. Sé miðað við þessar 
forsendur gætu breytingar á reglunum leitt til hækkunar á greiðslum vegna fjárhagsaðstoðar um 
74 milljónir króna á árinu. Lítið er vitað með hvaða hætti tekist verður á við þetta verkefni en 
ætla má að þátttaka í vikninámskeiðum gæti orðið mun iakari eða jafnvel 70%. Miðað við þá 
þátttöku og að þar með muni 30% af hópnum missa bætur í 2 mánuði gæti útgjaldaaukning 
Reykjavíkurborgar vegna hertra reglna orðið 225 mitljónir króna ár árinu. Er í þessum tölum 
miðað við þann flölda sem var á atvinnuleysisskrá í Reykjavík í október 2009 eða 6.359 manns. 
Samkvæmt spám Seðlabanka íslands er gert ráð fyrir meira atvinnuleysi á næsta ári.

í öðru iagi var gert ráð fyrir því að nokkur fjöldi myndi hafna virkniþátttöku í annað sinn og þar 
með missa bætur í lengri tíma. Ef það á við um 10% þeirra sem eru á atvinnuleysisskrá gæti 
útgjaídaaukning borgarinnar orðið um 310 milljónir króna, Fari svo að allt að 30% hafni 
þátttöku í annað sinn gæti útgjaldaaukning borgarinnar numið um 925 mllljónum króna. Er í 
þessum tölum miðað við þann flölda sem var á atvinnuleysisskrá í Reykjavík í október 2009 eða 
6.359. Skv. spám Seðlabanka íslands er gert ráð fyrir meira atvinnuleysi á næsta ári.

Velferðarsvið Reykjavíkurborgar er sammála því að leita þarf allra leiða til að hvetja fólk til 
virkni við þær aðstæður sem nú ríkja í samfélaginu. Það er hins vegar óásættanlegt að kostnaður 
við þessa skilyrðingu lendi eingöngu á sveitarfélaginu sem skv. lögum hefur ekki það hlutverk að 
tryggja virkni þeirra sem eru á atvinnuleysisbótum.

Samantekt:
Fyrirhugaðar breytingar á atvinnuleysistryggingalögum og verklagi Vinnumálastofnunar hafa 
fyrirsjáanlega í för með sér umtalsverða útgjaldaaukningu fyrir sveitarfélögin. Verður að teljast 
óásættanlegt að ríkið taki einhliða ákvarðanir sem munu leiða til minni útgjalda ríkis og aukinna 
útgjalda sveitarfélaganna. Engin leið er fyrir Reykjavíkurborg að bæta allt að 1,1 milljarða 
útgjaldaauka við fjárhagsáætlun ársins 2010. Óskað er eftir því að félags- og 
tryggingamálaráðuneytið og félagsmálanefnd alþingis endurskoði þessar tilíögur og geri ekki 
breytingar nema í nánu samráði við sveitarfélögin með það fyrir augum að bæta stöðu 
atvinnulausra og tryggja sveitarfélögunum fjárhagslegan grundvöll vegna þeirra breytinga sem 
um kann að semjast.

Reykjavík 9. desember 2009

Stella K. Víðisdóttir 
Sviðsstjóri Velferðarsviðs



Vinnuskjal vegna áhrifa breytinga á lögum um atvinnuleysistryggingar 
og breytinga á framkvæmd atvinnuleysisbóta

Breytingar á lögum nr, 54/2006, um atvinnuleysistryggingar
Námsmenn í sumarleyfi milli anna tefjast ekki í virkri atvinnuieit og fá ekki atvl.bætur



193.690.292
Aukning atv.Ieysis um 1,5% árið 20





Ef foreldrar í framhaldsskóla sem nú fá framfærslu hjá Reykjavíkurborg fá rétt tii námslána



47.035.7691

